
Вовед

ЕВИПНет претставува мрежа која се стре
ми кон свет во кој креаторите на политики 
и дру ги чинители во земјите со низок и 

среден при ход ги користат најдобрите достапни 
до кази од истражувањата, за да го унапредат 
про  цесот на креирање здравствени политики. 
Него вата мисија е да промовира мрежа на 
парт нерства на национално, регионално и гло
бално ниво, меѓу креаторите на политики во 
здрав ствениот систем и останати чинители 
(вклу  чувајќи го граѓанското општество, здрав  
ствените работници, здравствените ме на
џери, истражувачите и донаторите) со цел 
зајакнување на здравствените систе ми и подо
брување на здравствените резул тати преку 
редовен пристап, проценка, при ла годување и 
примена на доказите од истра жувањата специ
фични за дадениот контекст.

Значењето на зборот „докази“ поттикнува 
низа дискусии за практиките базирани на 
до  кази како и за креирањето на здравствени 
поли  тики базирани на докази. Општо 

прифатеното разбирање за доказите се однесува на фактот (вистински/
реален или потврден) наменет за поддршка на заклучоците. Од 
друга страна фактот, е нешто кое се спознава преку набљудување 
и искуство. Самиот доказ по себе не може да носи одлуки и затоа, 
важна импликација е разбирањето дека доказите можат и го помагаат 
донесениот заклучокот, но не секогаш се еднакво цврсти и убедливи 
врз донесувањето на одлуките. Тежината на доказот се темели врз 
набљудувањето, забелешката која е направена и начинот преку кој 
е дојдено до истата. Генерално, истражувачките докази се повеќе 
убедливи отколку набљудувачките бидејќи, користат систематски 
метод на собирање и анализирање на белешки. Доказите се потребни 
за утврдување на можностите за испорака на одредени услуги, 
финан сиските услови и управување до саканата промена. Секако, врз 
креирањето на политики влијаат и други фактори како што се огра
ни чување на институции, различни интереси, идеи (вклучувајќи ги 
и вредностите), како и рецесијата како надворешен фактор. Дока
зите од истражувања секако не се единствениот потребен фактор при 
доне сување одлуки во процесот на креирање на политики. За креи
рање на подобро информирани здравствени политики, од големо 
зна чење е систематскиот и транспарентен процес на проценување 
и утврдување на доказите добиени преку истражување. Мрежата 
за политики базирани на докази (ЕВИПНет) обезбедува пристап за 
креирање политики и донесување одлуки преку употреба на најдо
брите достапни научни докази. 

Контекст и значење на ЕВИПНет

Контекстот на работниот план на ЕВИПНет се темели врз т.н пренос 
на знаење (ПЗ), полесна интеракција меѓу креаторите на политики и 
истражувачите како и охрабрување за користење на истражувачки 
наоди при формулирањето политики, програми и регулатива. Основен 
чекор е формирање на структурата која содржи квалитетен нацио
нален тим со претставници на клучни заинтересирани чинители, 
како на пример здравствени институции, советници од науката и 
технологијата, академската и истражувачката заедница и граѓанското 
општество. Тимот треба да биде предводен од министерството за 
здравство и да се придржува кон воспоставените услови, но и да има 
свој организациски модул кој е прилагоден на расположивите ресурси 
и локалните потреби. ЕВИПНет претставува мрежа на поврзани но 
сепак независни национални и регионални тимови, а секако и други 

чинители и институции може да се приклучат кон тимот. 
ЕВИПНет мрежата е поддржана од страна на регионалните 

канцеларии на СЗО како и од помалите секретаријати одговорни за 
нејзина промоција и регионална координација. 

Слика 1. Структура на ЕВИПНет

Одделението за пренос на знаења (Knowledge translation unit) служи 
како глобален секретаријат на ЕВИПНет, и е сместено во седиштето 
на СЗО, во секторот за истражувања, политики и координација (De
partment of Research, Policy and Coordination). Активностите на 
ЕВИПНет се креирани според специфичните потреби на земјите, а 
се спроведуваат заеднички од страна на истражувачи и локалните 
креатори на политики.

ЕВИПНет ја фацилитира комуникацијата меѓу истражувачите и 
носителите на одлуки, го поттикнува процесот на користење докази 
и истражувања во политиките, програмите како и во регулативата. 
Мрежата ЕВИПНет е поддржувач на процесите на преточување на 
знаењето во политиките, а неговото јадро во идеални услови се наоѓа 
во склоп на здравствените власти.

Слика 2. Методологија на ЕВИПНет 

Активностите на ЕВИПНет во земјата се предводени од страна на 
истражувачи и креатори на политики на национално ниво. ЕВИПНет 
задачите во една земја вклучуваат:

• Подготовка на краток осврт и други лесно пристапни формати 
за синтеза на истражувањата и дискусии околу алтернативите на 
применетите политики;

• Воспоставување механизми за приоритизација на истражувачките 
прашања од интерес за применетите политики и примарни истра
жувања;

• Изработка на синтези на научни сознанија;
• Овозможување средина за форумдискусии, во кои ќе бидат вклу

чени креатори на политики, истражувачи и граѓани кои ќе сти му
лираат контекстуализирани локални акции базирани на докази;

• Истражување на потенцијалот на клириншки куќи, опсерватории 
и механизми за брзи реакции кои ќе овозможуваат навремени, 
високо квалитетни истражувачки синтези и истражувања реле
вантни за применетите политики.

Во моментов ЕВИПНет Европа ја сочинуваат 13 земји членки од 
Источна Азија и Централна Европа: Република Македонија, Албанија, 
Естонија, Унгарија, Казакстан, Киргистан, Литванија, Полска, Репу
блика Молдавија, Романија, Словенија, Таџикистан и Украина.

ЕВИПНет во Македонија

Препознавајќи ја потребата од систематична употреба на докази 
од здрав ствени истражувања, нашата земјата се приклучи кон 
иницијативата ЕВИПНет Европа, преку соработка на Министерството 

за здравство и техничка поддршка од Канцеларијата на СЗО во земјата 
со главна цел подигнување на свеста за можноста за користење на 
алат ките и достапните ресурси како поддршка на чинителите и креа
то рите на здравствените политики во истражувањата. Отпочну вањето 
на процесот во земјата се одржа преку продуктивен состанок каде 
беше разработен концепт со потенцирање на потребата од ЕВИПНет 
во земјата, како и можност за градење искуство во полето на пишување 
документи за ефективни политики. Главните цели на состанокот беа:

• Информирање на клучните чинители за мрежата за политики  
бази рани на докази како глобална иницијатива на СЗО,

• Градење искуство во полето на пишување документи за ефек
тивни политики,

• Развивање насоки за концепт структура потенцирајќи ги потре
бите и поддршката на ЕВИПНет на национално ниво.

Лансирањето на ЕВИПНет Европа во Македонија резултираше 
со првичната проценка во однос на мапирање и идентификување на 
здрав   ствените приоритети и важноста на јавното здравје во земјата. 
За време на настанот беше составена листа на институции, кои во 
ид нина би биле директно или индиректно во соработка со нацио
налниот ЕВИП тим. Најголем предизвик во овој процес е релативно 
ниското ниво на доверба во и користење на информации и докази од 
истражувања од страна на креаторите на политики. Преку воспо ста
вување и институционализирање на ЕВИПНет националниот тим 
овој предизвик би се надминал и би се овозможиле услови за посто
јана анализа и креирање база на научни докази и податоци кои ќе 
придонесат кон подобро донесување одлуки, како и подобро здравје.

Имплементацијата на ЕВИПНет во земјата и следните чекори се 
одне  суваат на формирање силен национален тим со претставници 
на клучни заинтересирани чинители, како национални здравствени 
власти или нивни претставници, експерти и практичари, академската 
и истражувачката заедница и граѓанското општество. Националните 
тимови претставуваат основна единица на ЕВИПНет, и служат за 
вмрежување на регионално и глобално ниво. Од нив се очекува систе
матично да ги користат научните докази во процесот на доне су вање 
одлуки, и со тоа да придонесат кон подобри здравствени системи. 
И покрај однапред дефинираните насоки на ЕВИПНет, моделот на 
орга низација и функционирање на националниот тим во секоја земја 
треба да биде составен и прилагоден согласно потребите во дадениот 
контекст.

Слика 3.  Идентификација на чинтели во процесот за креирање 
политики

Заклучоци и препораки

Мултисекторскиот пристап, односно, меѓусебната соработка и 
разме на на информации и искуства меѓу секторите е единствениот 
начин без кој не може да се постигнат посериозни резултати за пра
шања од општествено значење, за кој е потребно да се делува на сите 
нивоа, како национално така и локално. Во оваа смисла, посебен 
акцент треба да биде ставен на соработката со граѓанскиот сектор, 
преку кој се одвиваат многу истражувачки активности, од каде може 
да се добијат голем број податоци и докази за политиките, но исто 
така, граѓанскиот сектор преку своите активности во заедницата може 
да помогне во реализацијата на голем број политики кои ја засегаат 
заедницата и поединецот, т.е. се поврзани со однесувањето, навиките, 
прак тиките, и слично. Покрај граѓанскиот сектор, особено се нагласува 
и потребата од вклучување на професионалите здруженија во самиот 
процес, како стручна јавност но и како познавачи на состојбата од 
соп ствена практика и носители на реализацијата на политиките кои се 
донесуваат, и истите имаат голема улога во севкупноста на здравјето 
и благосостојбата, не само во смисол на давање здравствени услуги. 

Како дополнување и проширување на опсегот треба да се искористат 
и новите медиуми, кои може да се реализираат преку веќе постоечката 
еплатформа која е дел од Националната стратегија Здравје 2020 
„Сите заедно за здравје за секого“. Истата е наменета и служи за 
поддр шка на процесите на формулирање на приоритетите, изработка 
на политиките, следење на процесот на имплементација и евалуација 
на постигнатиот напредок кон поставените цели за подобро здравје за 
секого без исклучоци.

Од голема важност е ставање на фокусот врз приоритетните пра
шања кои треба да бидат разгледани и разговарани во рамки на нацио
налниот тим, како што е ситуацијата со мигрантите која не влијае само 
на нашата земја туку на целиот регион, аерозагадувањето, кое веќе 
неколку години е високо на агендата и за кое треба да се разгледуваат 
повеќе аспекти и да се најде системско решение, разгледување на 
состој бата со здравствените работници кои се грижат за здравјето на 
мигран тите и слично. Покрај ова, дополнително треба да се разгледа и 
адре сира недостатокот од економски анализи и потребата за надградба 
на капацитетите за согледување на трошковната исплатливост на 
предложените и донесените политики во иднина.

Како дел од процесот на ЕВИПНет, на национално ниво иденти
фикувани се следните чекори за понатамошна успешна работа:

• Градење на одржлив национален систем за пренесување на знаење, 
инфра структура и капацитети за системско и транспарентно 
кори стење на докази;

• Формирање национален тим кој ќе претставува основна единица 
на ЕВИПНет;

• Преземање мерки за институционализирање на националниот 
тим со поддршка и во склоп на Министерството за здравство, 
при  мена и тестирање на одржливоста на акцискиот план на 
ЕВИПНет во земјата како и други активности за подобрување на 
упо  требата на истражувачки докази во процесот на креирање на 
политики;

• Давање приоритет на прашања поврзани со здравјето по иници
јатива на ЕВИПНет.

Извршно резиме

ЕВИПНет претставува мрежа која се стреми кон свет во кој креа то
рите на политики и други чинители ги користат најдобрите достапни 
докази од истражувањата, за да го унапредат процесот на креирање 
здрав ствени политики. Доказите се потребни за утврдување на 
можно стите за испорака на одредени услуги, финансиските усло ви 
и управување до саканата промена, секогаш во рамките на огра ни
чените расположиви ресурси.

Од голема важност за земјата е поставување фокус на приоритетните 
прашања за кои треба да се разговара во рамките на националниот тим 
како што се тековната состојба со мигрантите, која е актуелна не само 
во нашата земја туку во целиот регион, аерозагадувањето, кое веќе 
не колку години е високо на агендата и за кое треба да се разгледуваат 
повеќе аспекти и да се најде системско решение за состојбата со 
здрав ствените работници кои се грижат за здравјето на мигрантите и 
останатите.

Со целосна поддршка од Министерството за здравство приклучу
вањето на земјата кон мрежата за политики базирани на докази прет
ставува голема можност и помош за отпочнување на создавање и 
инсти туционализирање нова култура на структурирано користење на 
докази во креирањето политики, не само во здравствениот сектор туку 
за здравјето и благосостојбата на населението воопшто. Националниот 
ЕВИПНет тим ќе претставува мултисекторско тело, во кое, покрај 
ака демската и научната заедница ќе членуваат професионалните 
здру  женија и граѓанските организации, со цел демократизација на 
про  цесот на донесување приоритети и утврдување на најсоодветните 
алтер  нативи за решавање на одредено прашање како и самата импле
мен тација и евалуација од придобивките кои ќе обезбедуваат подобро 
здравје за сите.

